
Anára gielddas almmuhuvvojit ohcan ládje čuovvovaš virggit ja doaimmat: 

 

Doaisttážii 1.8.2022 rájes: 

 

1. Ávnnasoahpaheaddji, oahpahanávnnasin ruoŧagiella. Doaibmabáikin bálvalangaskavuođa 

álggedettiin Avvila vuođđooahpahusa skuvla. Sámegiela dáidu gehččojuvvo ohccái ovdun. Virggis 

lea guđa mánotbaji geahččalanáigi. 

 

2. Ávnnasoahpaheaddji, oahpahanávnnasin matematihkka, fysihkka ja kemia. Doaibmabáikin 

bálvalangaskavuođa álggedettiin Avvila vuođđooahpahusa skuvla. Sámegiela dáidu gehččojuvvo 

ohccái ovdun. Virggis lea guđa mánotbaji geahččalanáigi. 

 

3. Ođđasit ohcan láhkai: Diibmooahpaheaddji davvisámegielat ávnnasoahpahus. Oahpahanávnnasin 

eatnigiella ja girjjálašvuohta, davvisámegiella, davvisámegiela A2-oahppomearri ja historjá. 

Oahpahanávnnasin sáhttet leat maiddái eará vuođđooahpahusa oahppoávdnasat. Oahpahus ollašuhtto 

oassái ovttastahtton luohkkáoahpahussan. Doaibmabáikin bargogaskavuođa álggedettiin Avvila 

vuođđooahpahusa skuvla. Ii sáhte dáhkidit, ahte oahpahangeatnegasvuohta dievvá. Virggis lea guđa 

mánotbaji geahččalanáigi. 

 

4. Ođđasit ohcan láhkai: Diibmooahpaheaddji ávnnasoahpahus, oahpahusávnnasin anárašgiella A2-

oahppomearri. Oahpahus vuođđoskuvllas ja logahagas. Doaibmabáikin bargogaskavuođa 

álggedettiin Avvila vuođđooahpahusa skuvla. Ii sáhte dáhkidit, ahte oahpahangeatnegasvuohta 

dievvá. Virggis lea guđa mánotbaji geahččalanáigi. 

 

 

Mearreáigái 

  

Áigái 1.8.2022-31.7.2023 

 

1. Ođđasit ohcan láhkai: Luohkáoahpaheaddji, oahpahusgiellan anárašgiella, doaibmabáikin Anára 

skuvla. Ovda- ja álgooahpahusa oahput gehččojuvvojit ohccái ánsun. Virggis lea njealje mánotbaji 

geahččalanáigi. 

 

2. Ođđasit ohcan láhkai: Suomagiella nubbin giellan –oahpaheaddji, doaibmabáikin Anára skuvla. 

Oahpahanávnnasin maiddái eará vuođđooahpahusa oahppoávdnasat. Virggis lea njealji mánotbaji 

geahččalanáigi. 

 

3. Ovdaoahpaheaddji, oahpahusgiella davvisámegiella, doaibmabáikin lea Anára skuvla. Ovdun 

gehččojuvvo dovddiidus ovda- ja álgooahpahusas. Oahpahus sáhttá leat maiddái eará luohkkádásiin. 

Virggis lea njealje mánotbaji geahččalanáigi. 

 

4. Ođđasit ohcan láhkai: viiddes sierraoahpaheaddji, doaibmabáikin bálvalangaskavuođa álggedettiin 

Čeavetjávrri skuvla. Oahpahan láhkai maiddái vuođđooahpahusa oahppoávdnasat. Virgi lea 

oktilašskuvllas. Sámegiela dáidu gehččojuvvo ohccái ovdun. Bálvalangaskavuođas lea viđa mánotbaji 

geahččalanáigi. 

 

Áigái 15.8.2022 - 4.6.2023 

 

1. Luohkáoahpaheaddji oahppofriijavuođa sadjásašvuohta, doaibmabáikin Anára skuvla. Ovdun 

gehččojuvvo dovddiidus ovda- ja álgooahpahusas sihke ovttastahtton luohkkáoahpahusas. Oahpahus 

sáhttá leat maiddái eará luohkkádásiin. Sámegiela dáidu gehččojuvvo ohccái ovdun. Virggis lea njealje 

mánotbaji geahččalanáigi. 

Gelbbolašvuohtagáibádusat leat ásahusa (986/1998) mielde.  

 

Bálká mearrašuvvá gieldalaš oahpahusbargiid virge- ja bargoeaktosoahpamuša mielde. Dán lassin gielda 

máksá dál fásta virgeolbmuide 3 %:a Anár-lasi.  

 

Virggiin, main oahpahusgiellan lea anáraš-, nuortalaš- ja davvisámegiella, gelbbolašvuohtagáibádussan lea 

lassin vulobealde namuhuvvon sámegiela dáidu. Dalle gehččojuvvo ánsun, jos ohccis lea čájehit mii nu dáin 

giellamáhtu čájeheaddji oahpuin dahje giellamáhtu čájeheaddji duođaštusain:  

 

 studeren váldoávnnasin davvisámegiela (dutkkusduođaštus oahpuin) 

 čađahan sierra 60 oč oahpuid sámegielas (vuođđo- ja ávnnasoahput) 

 studeren sámegiela logahagas eatnigiellan ja čállán dan studeantadutkosis, nu ahte son lea ožžon 

árvosátnin unnimustá cum laude approbatur (duođaštusat) 

 studeren sámegiela vieris giellan vuođđooahpahusas ja/dahje logahagas ja sus lea diehtu ja máhttu 

gielladutkosa alimus dási mielde (sierra cealkámuš universitehtas, allaskuvllas dahje eará 

luohtehahtti báikkis) 

 hupmá sámegiela eatnigiellan ja sus lea doarvái buorre sámegiela čálalaš máhttu sierra cealkámuš 

universitehtas, allaskuvllas dahje eará luohtehahtti báikkis) 

 

Skuvlavázzinbagadalli doaimmat 

 

Doaisttážii 1.8.2022 rájes:  

 

1. Skuvlavázzinbagadalli. Doaibmabáikin bargogaskavuođa álggedettiin Anára skuvla. Doibmii gullet 

sihke skuvlavázzinbagadalli ja eahketbeaibagadalli barggut. Sámegiela dáidu gehččojuvvo ohccái 

erenomáš ánsun. Bargogaskavuođas lea guđa mánotbaji geahččalanáigi. 

 

Mearreáigásaččat 1.8.2022-11.6.2023: 

 

2. Ođđasit ohcan láhkai: Skuvlavázzinbagadalli. Gáibádussan anárašgiela máhttu. Doaibmabáikin 

bargogaskavuođa álggedettiin Anára skuvla. Doibmii gullet sihke skuvlavázzinbagadalli ja 

eahketbeaibagadalli barggut. Bargogaskavuođas lea njealji mánotbaji geahččalanáigi. 

 

Gelbbolašvuohtagáibádussan doibmii lea heivvolaš ámmátlaš vuođđodutkkus dahje árat skuvladási ámmátlaš 

dutkkus dahje ámmátdutkkus dahje erenomášámmátdutkkus. Golmmaceahkát doarjaga dovdan gehččojuvvo 

ohccái ánsun. Bálká mearrašuvvá gieldalaš virge- ja bargoeaktosoahpamuša mielde.   

 

Elektrovnnalaš ohcamušat virggiide ja doaimmaide, maidda galgá laktit gelbbolašvuođa čájeheaddji 

duođaštusaid ja nammagirjeváldosa dahje ánsologahallama,  doaimmahuvvojit čujuhussii 

http://www.kuntarekry.fi/, gos leat almmuhuvvon maiddái ohcamušaid áigemearit.  

 

Virgái dahje doibmii válljejuvvon bargi galgá doaimmahit skuvlla rektorii dearvvašvuohtaduođaštusa ja lága 

(504/2002) mielde rihkusregisttarváldosa maŋimustá 30 beaivve siste das, go lea ožžon dieđu 

válljenmearrádusas.  

 

Lassedieđut:  

- Avvila vuolledási skuvlla rektor Pirkko Olli, tel. 0400 243 721  

- Anára skuvlla rektor Marja Seilonen, tel.  0400 232 662 

- Čeavetjávrri skuvlla rektor Johanna Nieminen, tel.  0401547220 

- Avvila badjedási skuvlla rektor ja Avvila logahaga rektor, Ulla Hynönen, tel. 040-561 1357 

- Čuvgehushoavda Ilkka Korhonen, tel. 0400 131 231 

Ilkka Korhonen 

čuvgehushoavda 

 

Almmuhus almmustahttojuvvo ollásit gieldda ruoktosiidduin www.inari.fi ja http://www.kuntarekry.fi 

